
NUUSKRUMMELS           NGK Lourensrivier-Strand    17 Maart  2022 

Kantoor-ure tydens skoolvakansie 
25 Maart - 5 April 

09:00 -13:00 
  

Ek wonder dikwels aan die einde van ‘n 

dag,wat sou vandag se les vir my wees?  
Het ek vandag beter geword as wat ek gister 
was? Was daar iewers in vandag se gejaag 
van skool na werk na afspraak na kos na 
rekenaar en wie weet waar, was daar sin in 
my bestaan?  
 
Het ek ‘n bydrae gelewer tot die mense om 
my? Of het ek vandag net gevat, ingeprop, 
geneem, gekla en bestaan? 
 

En ek kom meer male tot die besef dat elke dag nie ‘n geleentheid skep om ‘n berg te skuif nie, 
maar soms is dit genoeg dat ek dit net lewendig gemaak het tot my kop die kussing tref. En dit 
was my stukkie groei vir die dag, die uithou tot die slaap my toevou. Môre probeer ek weer. 
 
Ek is mal oor donkersjokolade met chili maar gereeld is ‘n pienk fizzer heeltemal soet genoeg. ‘n 
Kuns Film met onderskrifte, stadige tonele en hartseer eindes voed my wese en tog kan ek op 
die bank lê en Friends vir die soveelste keer kyk en ek geniet my gate uit. Coenie de Villiers se 
musiek praat met my siel en Vivaldi maak my gelukkig maar as Kurt se kaptein die seile span oor 
die radio dan sing ek maar saam. 
 
Om in die oomblik tevrede te wees is ‘n gawe en ‘n genade. Om altyd te soek na meer is 
selfmoord. Iewers het ‘n goeie juffrou vir my kinders geleer: “Jy kry wat jy kry en dan is jy bly!” So 
eenvoudig en tog so kardinaal vir die lewe. 
 
Vir geen oomblik wil ek vir die res van my lewe tevrede wees met pienk fizzers nie, maar as ek 
toevallig in die stilstaan verkeer een in die paneelkissie van my motor ontdek gaan ek nie nee 
dankie sê nie. 
 
Om Christen te wees, is nie elke dag ‘n dag waarin die storm stil gemaak word of die lammes 
begin loop nie, maar om ‘n Christen te wees is om elke dag te weet dat enige iets moontlik is, 
selfs dat blindes sal sien. Dit is om te leef met verwagting en sekerheid. 
 
Jesus het nooit net voorspoed beloof nie, maar Hy het teenwoordigheid beloof en dit is soveel 
baie, baie meer as goed gaan. 
 
TEKS: Matteus 28: 18Jesus kom toe nader en sê vir hulle: “Aan My is alle mag gegee in die hemel 
en op die aarde. 19Gaan dan na al die nasies toe en maak die mense my dissipels: doop hulle in 
die Naam van die Vader en die Seun en die Heilige Gees, en 20leer hulle om alles te onderhou 
wat Ek julle beveel het. En onthou: Ek is by julle al die dae tot die voleinding van die wêreld.” 
 
As jy vandag dink aan jou reis in lydenstyd – soek die tevredenheid in die oomblik.  
 
Gebed: Dankie Here vir nou. Amen / Hettie Wessels (Bron: Facebook) 
 



Baie dankie vir elkeen se ondersteuning 
met ons jeug se karwas-dag!  

Foto krediet: Jolene le Roux 

 
 
 
 
 
 
 
 
 
 
 

Vroue bidgroep Woensdae om 09:00 
Alle dames word uitgenooi na die dames bidgroep Woensdae om 09:00 in die 

konsistorie – ons vergader tydens skoolkwartale. 
 

 
 
 
 
 
 
 
 
 
 
 
 
 
 
 
 
 

Datums vir die Donderdag vroue Bybelstudie in die kleinsaal om 9:30 
17  Maart 
31  Maart:   Geen – skoolvakansie 
7  April 
21  April 
5  Mei 
19  Mei 
9  Junie 
23  Junie 
7  Julie:  Geen - skoolvakansie 
21  Julie 
4  Augustus 
18  Augustus 
1  September 
15  September 
29  September 
13  Oktober 
27   Oktober:  Geen by kerk – Feesmark 
10  November 
24  November:  Geen by kerk - afsluiting – sal elders wees 
 
 



 
Bid vir Oekraïne 

God van vrede en geregtigheid, ons bid vir vrede en die neerlê van 
wapens. Ons bid vir die mense wat vrees vir hulle lewens. Gees van 

God, vou hulle toe in u vertroostende nabyheid.              
 

Bid saam vir die gesinne wat vasgevang word in 'n wrede oorlog.  
 
Gebedspunte:  
 
•  Bid vir die veiligheid van God se mense in die Oekraïne. 
•  Bid dat dit vir almal duidelik sal wees dat God teenwoordig en 

tasbaar is tydens hierdie krisis. 
•  Bid, soos Dawid in Psalm 6: Al my vyande sal beskaamd 

daarvan afkom, hulle sal verslae staan; in 'n oogwink sal hulle 
beskaamd moet padgee. 

• Bid dat gelowiges, selfs te midde van hul eie krisis, in staat  
sal wees om die hoop net in Jesus Christus te vind.  Soos een 
Christen leier gesê het: “Selfs my nie-Christelike vriende praat 
oor gebed en God se krag.”  
In die donker skyn God se Lig die helderste. 

•  Bid dat God 'n vesting sal wees vir die gelowiges in die 
Oekraïne, hulle Verlosser. 

•  Bid dat die Here genade sal betoon en die harte van alle 
owerhede sal verander en so 'n einde sal bring aan hierdie 
oorlog  

•  Bid dat Jesus wêreldwyd verheerlik sal word en dat Sy wil sal 
geskied. 

#christenstemvansuidafrika 
 
 
 

 
 
 



 
Jy kan ook jou dankoffer en bydraes vir die gemeente deur die 
ZAPPER selfoon toepassing gee. Vir meer inligting of navrae:  

Charlene @ 021 853 5991 

VOORBIDDING: 

• Ds. Petrie de Villiers vir sy boodskap. 

• Ons bid vir almal wat siek is, tuis herstel, in die hospitaal is - ons bid vir elkeen van julle. 

• Ons dra almal op in gebed wat tans besig is om werk te soek en ook diegene wat genooi 

is vir ‘n onderhoud. 

 
NUUS UIT DIE KERKKANTOOR 

Ds. Petrie is met verlof vanaf Vrydag 25 Maart tot Sondag 3 April.  
Ds. Willem Botes behartig die eredienste van 27 Maart en 3 April. 

 
DAGBOEK VIR DIE WEEK 

  
Sondag 20 Maart    09:00  Erediens - ds. Petrie de Villiers. 
        Langnaweek 
 
Maandag 21 Maart   Menseregtedag 
  
Dinsdag 22 Maart   18:00  Veritas Bybelskool 
  
Woensdag 23 Maart   08:00  Senior Manne by kerk 
      09:00  Vroue bidgroep in konsistorie 
         
Donderdag 24 Maart   09:00  Gebedskursus in konsistorie 
                
Vrydag 25 Maart   05:30  Sakemanne 
      06:00  Mannegroep by kerk 
  
Sondag 27 Maart   09:00  Erediens - Ds. Willem Botes 
        Skoolvakansie 
  

DANKOFFERS / BYDRAES 
 
 
 
 
 
 
 
 
 
 
 

 

Lourensrivier Gemeente 
ABSA (Strand) 

Takkode:  334-312 
Reknr.  420 580 231 
Betalingsbewys asb. 

 Aan: fin@lourensrivier.co.za 
 



Tannie Anna het Dinsdag heerlike koekies en beskuit by die kantoor kom afgee. 
 

Koekies R25 
Beskuit R45 
Fudge R10 

Lappies bone R50 
Druiwekonfyt R30 

 
GEBEDSVERSOEKE 
Ek wil jou uitnooi om gebruik te maak van die platforms wat beskikbaar 
is om jou gebedsversoek te plaas:  
1. WhatsApp na Lémari Fourie  - 0826929086 
2. E-pos na die kerkkantoor admin@lourensrivier.co.za 
3. Posbus buite kerkkantoor se deur (sien foto regs) 
Ek verseker jou, dat ons nie een versoek nalaat nie en dat ons gereeld vir 
elkeen bid. As jy nie besonderhede van jou versoek wil gee nie, is dit 
heeltemal in orde. Die Liewe Heer ken jou omstandighede. Al wat ons 
vra, is net ‘n naam of selfs ‘n briefie wat lui: "Bid vir my vir werk. Van A"  
 
Vir enige navrae, kontak my gerus!  
Liefde en seënwense,  
Lémari Fourie 
Aanbiddingsbediening / lemaribkkr@gmail.com / Tel: 0826929086 
 

 
 
 
 
 
 
 
 
 
 
 
 

 
 
 
 
 
 
 
 
 
 
 
 

LIFELINE JEUG 
Hoërskool Leerders 

Gr 8 – 12 
Sondae 17:30 by kerk 

Kom kuier saam! 
 Vanjaar se tema is IMPAK 

Klik op die link vir die inskrywingsvorms 
https://www.lourensrivier.co.za/images/2022_Inskrywingsvorm.pdf 

 

Dinamiet Kiedz  
  

Dinamiet Kiedz is op soek na kassies vir die klaskamers.  
Dit is om die lesmateriaal in te bêre. 

Bedkassies, toesluitkassies is welkom. 
Enige kleinerige kassie, wat nie baie plek sal neem nie. 

 Kontak gerus vir Karin as jy hiermee kan help 
 083 643 0653 

  
 

mailto:admin@lourensrivier.co.za
mailto:lemaribkkr@gmail.com
https://www.lourensrivier.co.za/images/2022_Inskrywingsvorm.pdf


Snuffelmark 

Datums vir 2022 / 
Laaste Woensdag van 

’n maand 12:00 

 

 

30 Maart 

25 Mei 

29 Junie 

27 Julie 

31 Augustus 

28 September 

Geen Snuffelmark in Februarie en ook nie 
in 

Oktober, November, Desember weens 
Feesmark / Santa’s Fair 

 

 
 
 
 
 
 
 
 
 
 
 
 
Dinamiet Kiedz/Belofteland 
Sondae 09:00 by kerk - Kontak gerus vir Karin Kuys vir navrae - 083 643 0653  
Klik op die link vir die kinderkerk inskrywingsvorm: 
https://www.lourensrivier.co.za/images/DINAMIET_KIEDZ_BELOFTELAND_INSKRYWINGSVORM.pdf 
 
 

 

 

 
 

 

 

 

 

 

 

 

 

 

 

 

KOSKAS 
 
Produkte wat tans benodig word vir die koskas. 

• Klein boksies/sakkies ontbyt pap 

• Oats 

• Sweetcorn 

• Bully Beef / Meatballs en spaghetti 

• Blikkies gemengde groente 

• Blikkies groente 

• Pakkies Soya Mince 

• 2 Minute Noodles 

• Shampoo 

  

https://www.lourensrivier.co.za/images/DINAMIET_KIEDZ_BELOFTELAND_INSKRYWINGSVORM.pdf


Ondersteun asb. ons adverteerders 

 

 

 

  



 

  



LOURENSRIVIER FEESMARK – INFO VIR UITSTALLERS 
Al die nodige dokumente beskikbaar op die webblad  lourensrivier.co.za 

 

  



 

 

 LOURENSRIVIER FEESMARK 
21 Oktober – 5 November 2022 

Inligting  -  Terme en Voorwaardes 

 

 

Liewe uitstaller 
 

Baie welkom by Lourensrivier Feesmark!  Ons mark vier vanjaar ons 20ste bestaansjaar!! 
 

Ons keuringskriteria en voorwaardes wat nagekom moet word is: 
 

☺ Verkieslik ENTREPRENEURS.  Hul handgemaakte artikels sal dit die meeste aftrek geniet. 
☺ Goeie kwaliteit is noodsaaklik. 
☺ Billike pryse.  Die Feesmark is hoofsaaklik gerig op die aankoop van geskenke en duur items verkoop moeilik.   

 

Danksy die puik gehalte uitstallers met hul unieke en wye verskeidenheid van artikels wat deel was van ons Feesmark 2021 het ons ‘n 
baie suksesvolle mark gehad en poog om 2022 weer daarop voort te bou. 

 

Lourensrivier Gemeente tree bloot as agent op wat vrygestel is van enige belastingverpligtinge. 
 

Graag gee ons BELANGRIKE ALGEMENE INLIGTING RAKENDE DIE FEESMARK aan u deur: 
 

1. Datum:  21 Oktober – 5 November 2022 
In die kerksaal van Lourensrivier Gemeente, op die hoek van  Broadway en Da Gama straat, Strand.  
Dit is op die hoofroete na Gordonsbaai. Die gemeente beskik oor ’n ruim saalkompleks met ’n groot parkeerarea wat daaraan grens.   

 

2.  Besigheidsure: 
Weeksdae vanaf 09:00 tot 19:00 
Saterdae vanaf   09:00 tot 16:00 

3 Keuring: Saterdag, 7 Mei 2022 – Sien jou daar! 
 

4.  Aansoekvorm en Inligtingsbrief:  moet deeglik deurgelees word waarvolgens die uitstaller onderneem om 
 by al die terme en voorwaardes te hou. 

1. Die getekende aansoekvorm met ‘n volledige stel foto’s van jou produkte en ’n foto van jou Stalletjie.  

Hou net in gedagte – hoe meer foto’s, hoe makliker kan keuring gedoen word.  
 2.  Tesame met Pryslys (sien aangeheg) - Excell ”Spreadsheet” - waarop al jou inligting volledig ingetik moet word. 

   Alle Produkte moet met naam beskrywing ingetik word en nie net bv. Decor.  
 

5. Sluitingsdatum vir aansoeke met foto’s en Pryslys – nie later as 25 April 2022. 
      

NB:  Aansoek kan nie aanvaar word as vorm nie ondergeteken is nie. 
 

  U kan dit: By die kerkkantoor inhandig (Maandag tot Vrydae 09:00 tot 13:00) 

 Epos:  lourensrivierfeesmark@gmail.com 
 Pos aan:  NGK Lourensrivier-Strand, Lourensrivier Feesmark, Jenningsstraat 55, Strand, 7140 
 

Neem asb. kennis:  Hierdie aansoek beteken nie dat jy reeds gekeur is nie. 
 

JY SAL EINDE JUNIE 2022 PER EPOS IN KENNIS GESTEL WORD OF JOU AANSOEK SUKSESVOL WAS.  
 Aan suksesvolle aansoekers sal verdere inligting dan gestuur word. 

 
 

  6. Registrasiegelde: Sluit in uitstalruimte (tafels) + nie-diensdoenfooi van R200.   
  Eenmalig vir die hele duur van die Feesmark (14 dae).  

‘n Vol tafel = R550  
‘n Halwe tafel = R300 
‘n Groot staander of klererak op vloer R550 (nie hoër as 1.8m) vanaf vloer.  Op tafel - nie hoër as 90cm. 
‘n Halwe staander op vloer R300 (nie groter as 90cmx1.8m).  Op tafel – nie hoër as 90cm 
 

7. Kommissie 18%:  Geen verhoging hierdie jaar in kommissie of tafelfooi.  18% op alle verkope.  
 
 

8. Toesig / Sekuriteit: 
 Uitstaller kan vrywillig minstens 2 saaltoesig diensbeurte van 2 ure elk gedurende die Feesmark doen. 
 Diensbeurttye sal nog deurgegee word sodat jy ‘n keuse kan maak watter dag en tyd jou pas om diens te doen. 

Dui asb duidelik aan op aansoekvorm by saaltoesig diensbeurt Ja of Nee in blokkie. 
Indien Nee vir diensbeurt, is R200 saam met tafelfooie betaalbaar tov sekuriteit en toesighouers.  

 

Alle ekstra toesighouers is verantwoordelike persone wat na die beste van hulle vermoë jou belange op die hart sal 
dra. Uitstallers met duur juweliersware is persoonlik verantwoordelik vir toesig en by hul tafel. 

  
9. Bevoegdheidssertifikaat: 

mailto:lourensrivierfeesmark@gmail.com


Uitstallers met tuisgemaakte produkte (eet- en drinkgoed) moet asb ‘n Bevoegdheidssertifikaat van die 

perseel waar hul produk voorbereid word, aan ons voorsien.  Indien jy nie ‘n sertifikaat het nie, skakel met jou 
plaaslike Munisipale kantore vir inligting. 
 

 

10. Pryslys (Barcodes):  waar al jou inligting ingetik moet word.  (Al gebruik jy jou eie barcodes).  Save asb in 

Excel formaat en nie in PDF formaat nie. 
 Alle pryslyste moet op die aangehegte excel spreadsheet formaat van Lourensrivier Feesmark ingetik word. 

 GEEN ander mark se pryslys Excel spreadsheet sal aanvaar word nie.  
 As jy oor jou eie barcodes beskik, tik dit ook op pryslys  in. 

 Dit is baie belangrik:  Alle produkte se beskrywings mag nie langer as 25 karakters wees nie en prys  slegs 

bv. 
 R40 as 40 (geen R of sente) - moet duidelik op die Excel formaat pryslys (aangeheg) ingetik word en saam 

 met aansoekvorm ge-epos word. 
  

 Neem asb. kennis:  Geen syfer 0 aan begin van ‘n barcode.  Sisteem ervaar probleme met die lees van dié 

 strepies barcodes. Rond asseblief u verkoopsprys af tot die naaste Rand. 
 

GEEN Artikels se pryse mag of kan verhoog of verminder word tydens die Feesmark nie – ook nie na die 
keuringsdag nie.  

 
11. Sentrale Betaalpunt:   Daar is ’n sentrale betaalpunt by die uitgang met ‘n kontant en kaartfasiliteite. 

 
12. Reklame 

Wye reklame word gedoen voor en tydens die Lourensrivier Feesmark, onder meer met plakkate, baniere, die plaaslike pers en 
 oor die radio, Facebook en ons webwerf. Onthou om dit in gedagte te hou wanneer u voorraad beplanning vir die Feesmark 
 doen! 

 
Ons Feesmark kan alleenlik weer ’n sukses wees met jou deelname en ondersteuning.  Ons sien uit om jou weer te sien of te 

 ontmoet en vra jou voorbidding vir ’n geseënde Feesmark 2022. 
 
Kyk mooi na jouself.  

 

Vriendelike Feesmarkgroete 
 
Annalie Möller 
Nms LOURENSRIVIER-FEESMARKKOMITEE 
072 269 6592  
 

 

 

 

 

 

 

 

 

 
 

https://za.pinterest.com/pin/381187555966006217/
https://za.pinterest.com/pin/46161964910639245/


ELANGRIKE INLIGTING RAKENDE DIE KEURINGSDAG: 

 
Ons is 14 Markte wat op 7 Mei 2022 saam keur en sien uit daarna om jou items/produkte te beoordeel vir moontlik 

deelname aan die markte.   
Dit vind plaas DV in die kerksaal van Lourensrivier Gemeente, op die hoek van Broadway en Da Gama straat, 

Strand. Dit is op die hoofroete na Gordonsbaai. Die gemeente beskik oor ’n ruim saalkompleks met ’n groot parkeerarea 
wat daaraan grens.   
 

➢ Slegs 2 uitstallers toegelaat om uit te pak (geen kinders asseblief).  
  

➢ Uitstallers moet 15 minute voor hul tydgleuf daar wees om hul artikels betyds te kan uitpak. 
 

➢ Pak so vining moontlik uit en verlaat die saal. Uitstallers sal weer geroep word om produkte te kom oppak 
wanneer keurders klaar is. 
 

➢ Uitstallers sal ongelukkig in hul voertuie moet wag voor hulle kan inkom vir uitstaltyd en voor oppaktyd.   
 

As dit 'n mooi dag is, sal ons stoele buite die saal op grasperk sit waar uitstallers kan sit en wag. Bring dalk sommer 

jou eie gemakstoel saam vir ingeval daar te min stoele is. 
 

➢ Daar gaan nie ‘n Kafee wees nie, so maak asseblief voorsiening vir ‘n eetdingetjie en drinkgoed.  Ons voorsien wel 

koffie of tee teen R5 per koppie.  Bring asseblief genoeg R5 munte saam! 
 

➢ Uitstallers moet eie tafeldoek saambring (tafels word wel voorsien). 
 

➢ Op die keuringsdag moet uitstallers voorbeelde van al die ware wat hulle gaan verkoop aan die keuringspaneel 
voorlê.  Hulle hoef nie ‘n groot uitstalling soos by ‘n mark op te stel nie. Sorg net dat daar van al jul produkte ‘n 

voorbeeld is.  Keurders gaan na die produkte kyk en nie soseer na ‘n keurige uitstalling nie. 
 

➢ Uitstallers moet sorg dat al hul produkte duidelik met ‘n prys gemerk is.  
  

➢ Uitstaller besluit self in watter kategorie die ware val. Indien dit in meer as een kategorie val, kies die 
kategorie van die meeste artikels en pak al die ware tydens daardie tydgleuf uit - hoef nie vir die ander tydgleuf te 
wag nie.  Bv. juwele en skilderye kan in een kategorie uitgepak word. 
 

➢ Groot Nota met jul naam en van, eposadres en selnommer moet op tafel geplaas word.   
 

➢ Uitstaller bring assseblief al jou voltooide aansoekvorms met ‘n volledige pryslys saam vir al die 

betrokke markte waarby jy aansoek doen en plaas dit op die tafel by jou uitstalling. 
 

➢ Vooraf of na die keuring sal aansoekvorms van al die 14 markte ook beskikbaar wees in die Sysaaltjie langs die Saal.  
 

➢ Geen uitstaller word in saal toegelaat nadat sy klaar haar produkte uitgestal het vir keuring nie.  
 

➢ Die aansoekvorm, pryslys en foto’s moet voor of op 25 April 2022 ontvang word.  
 

➢ Daar sal geen terugvoering op dag van keuring gegee word nie.  Jy sal deur elke mark waar jy aansoek 

gedoen het, per epos verwittig word of jy suksesvol was of nie. 
 

➢ Indien die uitstaller nie betyds kan wees vir die kategorie waarin haar produkte val nie, kan sy by enige ander 
kategorie inval.   Indien uitstaller nie self teenwoordig kan wees nie, moet sy reël dat iemand vir haar 

instaan.  Verwittig net asseblief vroegtydig vir Annalie.  
 

➢ Sou jou uitstalware op die keuringsdag nie daar kan wees nie, moet jy asseblief kennis gee, anders word 

jy gediskwalifiseer.  Ons kan jou immers nie aanvaar indien ons nie jou ware gesien en gekeur het nie!   

 

Al was jy vorige jare ’n uitstaller, moet jy nogsteeds kom, tensy goedkeuring verleen is dat jy as uitstaller nie 
teenwoordig hoef te wees nie.   

 

➢ Proesels op tafels:    

 

Alle eetgoed moet die volgende bevat:  Vervaldatum, belangrike inligting rakende die berging van die produk, bv. op 
’n rak of in die koelkas (voor of na oopgemaak). 

 

Uitstallers moet asseblief ‘n geseëlde proehouertjie/sakkie vir al 14 markte op die tafel plaas met die mark 
se naam bo-op aangebring. Dis vir ingeval markte waarvoor uitstaller nie aansoek gedoen het nie jou ook graag wil 

uitnooi om deel te wees van hulle mark. 
 

 
 



KEURINGSPROGRAM: 

  

Keuring van kategorië sal stiptelik op die uur begin. (14 Markte keur saam). 
 

 08:00 – 09:00: Juwele, Krale, Plante. 
 

 09:00 – 10:00: Naaldwerk (o.a. kussings en allerlei), Klere, Breiwerk, Hekelwerk en Lapverf. 
 

 10:00 – 11:00: Kerse, Kaartjies, Speelgoed, Boeke, Kartonware, Badprodukte, Droë of Kunsblomme. 
 

 11:00 – 12:00: Eetgoed (koekies, vrugtekoeke, beskuit, lekkers, droëvrugte, ens.), Biltong, Konfyte.   

  Souse, Drinkgoed, en Speserye. 

   (Asseblief proeseltjie in geseëlde houertjies/sakkies vir elke mark met mark se naam op). 

  12:00 – 13:00:  ETENSTYD (Keurders en uitstallers moet asseblief eie eetdingetjie saambring.  

   Koffie en tee @ R5 per koppie sal te koop wees.  (Bring asseblief R5 munte saam). 

 13:00 – 14:00: Houtwerk, Rame, Metaalwerk, Leer, Rottang, Tou. 
 

 14:00 – 15:00: Skilderye, Pottebakkery, Porselein, Glas, Muurbehangsel, Kersversiering en Allerlei. 

 

Ontsmetting: 
 

Bring asseblief jou eie bottel ontsmettingsmiddel saam om jou tafel, produk en hande virusvry te hou. 
 Onthou jou masker! 

 

 
Vriendelike Feesmarkgroete 
 
 
 
Annalie Möller 
Nms LOURENSRIVIER-FEESMARKKOMITEE 
072 269 6592  

Hallo kollegas,  
Ons wil graag vir julle en belangstellendes in julle gemeente nooi na 'n kuiergesprek oor 
VKO in ons omgewing. Dit vind plaas in samewerking met Diaconia en word aangebied 
deur Melanie Thirion, Lemay Martin en Amanda Smith (Bestuurder: Maatskaplike Werk 
Dienste - Strand). 
 

Ons hoop op twee uitkomste: 
 

Eerstens help dit ons met 'n bestekopname en die uitruil van kennis rakende die 
bestaande projekte van hierdie aard waarby Ringsgemeentes betrokke is; en 
 

Tweedens is dit ook 'n geleentheid om weer kennis te neem van die reuse werk wat deur 
ons plaaslike Badisa-tak gedoen word in hierdie opsig. 
 

Ons hoop regtig om 'n goeie aantal deelnemers by hierdie belangrike geleentheid te hê. 
Ek dink ons almal is deeglik bewus van die noodsaaklikheid van VKO vir ons almal se 
toekoms in ons pragtige land.  
 

Hier is meer besonderhede: 
Datum: 20 April 2022 
Plek: Strand-Noord kerkgebou 
Tyd: 18:00 
 

RSVP asb by info@ngkstrandnoord.co.za 
  

mailto:info@ngkstrandnoord.co.za


BID: Decoligny (2022-03-16) 

BID: 

• Bid saam vir die probleem van die Decoligny gronde. Op 14 Feb. 2022 is 'n vergadering gehou 
tussen die Munisipaliteit van King Sabata Dalinyebo (Mthatha gebied) en die VGK SA.  Dit gaan 
alles oor die toekoms van die Decoligny gronde.  Daar is sprake dat die Munisipaliteit die gronde 
wil oorneem /oorkoop.  Bid vir die samesprekings; bid dat die kerk steeds gebruik van die grond 
van die kerk en huise sal kan behou.  

• Bid dat daar nou vinnig 'n oplossing vir die probleme op Decoligny sal wees.  Die diefstal en 
vandalisering van die eiendom van die kerk duur onverpoosd voort. Bet-El Konferensie Sentrum 
se kombuis is leeg gesteel, die gasbottels, krane waterpype, elektriese verbinding bokse, 
elektriese kragkabels is gesteel.  Van die huise, onder andere die Pastorie, se watertenks, 
waterpomp, water pype, krane is alles gesteel.  Gruis word onwettig langs die kerkgebou gemyn 
en die gat raak al hoe groter.  Die pad is omtrent onrybaar soos wat dit deur die swaar 
vragmotors vertrap word wat die gruis wegry.  

• Op 20 Maart word 'n Kerkraad vergadering van die gemeente gehou waar daar weer oor hierdie 
sake gepraat word.  Ander byeenkomste wat op hande is: 27 Maart - die Manne Vereniging se 
byeenkoms; 14 - 17 April word die Paasfees Konferensie op Decoligny gehou 

INLIGTING: 

• Mama Felicia sê dat dit baie goed gaan met die kinders en personeel van Sinethemba.  Hulle is 
gesond en gelukkig.  

• Die Transkei kry die afgelope tyd regtig baie reën. Alles is nat, soveel so dat Sinethemba se 
kinders nie in die tuin kan werk nie.  Tog is hulle dankbaar vir alles wat uit God se hand kom en 
hulle sien dit as 'n seën van God. 

DANK: 

• 'n Wonderlik geseënde Vroue Wêreld Biddag byeenkoms is op 6 Maart gehou wat deur baie 
vrouens van die gemeente bygewoon is.  

• Sinethemba se personeel en kinders het gesê dat hulle opreg dankbaar is vir die ondersteuners 
wat so getrou bydraes aan Sinethemba stuur. Hulle gebruik die uitdrukking: "Die hand wat gee, is 
meer geseënd as die hand wat ontvang." 

Groete in Jesus Christus. 

(Inligting verskaf deur Sam Dandala (Decoligny) en Felicia Twantwa (Sinethemba) 

Willem Botes 
083 658 2154 
wgpbotes@gmail.com 

